
సమాసీనుంజేసి యాతిథేయపరిగ్రహణానంతరంబున నతనితో

నిట్లని విన్నవించిరి.

	సీ.	
ఆకాశగంగ నీయడుగునఁ బొడమె నీ

                 కి ట్లర్ఘ్యపాద్యంబు లిచ్చు టెంత?

నిఖిలంబు రక్షింప నీరజోగుణమూర్తి

                 పని నీకుఁ గుశలసంప్రశ్న మెంత?

కమలంబు నీనాభి గన్నది నీ కిట్లు

                 పుష్పాంతరంబులపూజ యెంత?

యమృతంబు నీచేత నమరులు గుడిచిరి

                 నీకు వన్యాహారనియతి యెంత?



	 







	తే.	
యెంచ మాభక్తి యెంత! మాయెఱుక యెంత!

మాతపోబల మెంత! మామనికి యెంత!

యింతసంతోష మెసఁగ నీ విచట నునికిఁ

గంటి, మిది మాకు భాగ్యంబు కలిమి గాదె.



	 115







	క.	
నీవారము నీ విచ్చితి

నీవారము మాకు భోగనియతసుఖంబుల్

గావింపుము మాప్రియములు

గావింపుము నీవు భక్తిగమ్య మురారీ.

	వ.	
అని పలుకుచు నద్దేవుని ననేకవిధంబులం గొనియాడి యాదేవునిం గొలిచి

వచ్చిన దివ్యమునిదేవతాసిద్ధవిద్యాధరగణంబులకు నాతిథ్యంబిచ్చి యామంత్రణంబు

చేసి యమ్మురాంతకు వీడుకొని నిజనివాసంబులకుం బోయిరి. తదనంతరంబ.

	శా.	
గంగానిమ్నగ దాఁటి యుత్తరతటీకాంతారపర్యంతభూ

మిం గంసారి పురారిఁ గోరి నియమోన్మీలన్మనఃపద్ముఁడై

భంగాపేతపయోధివోలె ననిలాపాయప్రదీపంబునా

నంగం బొప్పఁగ నుండెఁ దొల్లియుఁ దపోవ్యాస క్తిఁ దానున్నచోన్.

	వ.	
అట్టియెడ.

		 ఈ పేజీలో చివరి మార్పు 25 జనవరి 2022న 11:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







